ԱՄՓՈՓԱԹԵՐԹ
«Սահմանամերձ գյուղական համայնքներում իրա​կա​նացվող գոր​ծու​նեու​​թյունը հարկերից ազատելու մասին», «Հարկերի մասին» Հայաստանի Հանրապետության օրենքում լրացում և փոփոխություններ կատարելու մասին», «Ավելացված արժեքի հարկի մասին» Հայաստանի Հանրապետության օրենքում փոփո​խու​թյուն​ներ և լրացում​ներ կատա​րելու մասին», «Եկամտային հարկի մասին» Հայաստանի Հանրապե​տության օրենքում լրացում կատարելու մասին», «Արտոնագրային վճարների մասին» Հայաստանի Հանրապետու​թյան օրեն​քում լրացումներ կատարելու մասին» և «Գյումրի քաղաքի վերա​կանգնման մասին» Հայաստանի Հանրապետության օրենքում փոփոխություն կատարելու մասին» ՀՀ օրենքների նախա​գծերի փաթեթի վերաբերյալ 
շահագրգիռ մարմինների կողմից ներկայացված առաջարկությունների, դրանց ընդունման կամ չընդունման վերաբերյալ
	Առարկության, առաջարկության հեղինակը¸ գրության ստացման ամսաթիվը, գրության համարը
	Առարկության, առաջարկության բովանդակությունը
	Եզրակացություն
	Կատարված փոփոխությունները

	«Սահմանամերձ գյուղական համայնքներում իրա​կա​նացվող գոր​ծու​նեու​​թյունը հարկերից ազատելու մասին» ՀՀ օրենքի նախագծի վերաբերյալ

	Հայաստանի Հանրապետության տարածքային կառավարման
նախարարություն
19.09.2014թ.

N 07/15/5097-14
	Նախագծի 1-ին հոդվածով սահ​ման​վում է, որ «Սույն օրենքը կար​գա​վո​րում է Հայաստանի Հանրապետության կառավարության կողմից հաստատված ցանկում ներառված սահմանամերձ գյուղական համայնքներում իրականացվող գործունեությունը հարկերից ազատելու հետ կապված հարա​բե​րու​թյուն​ները:» Միաժամանակ, նշյալ ցանկը սահմանված է ՀՀ կառավարության 1998 թվականի նոյեմբերի 17-ի «Հայաստանի Հանրապետության սահմանամերձ համայնքների ցանկը հաստատելու մասին» թիվ 713 որոշմամբ: Հաշվի առնելով այն, որ նախագծի 1-ին հոդվածը վերաբերում է նոր ցանկին, առաջարկվում նախագծի 1-ին հոդվածից հանել «Հայաստանի Հանրապետության կառավարության կողմից հաստատված ցանկում ներառված» բառերը, իսկ հոդվածը լրացնել նոր նախադասությամբ, որով կսահմանվի, որ այդ համայնքների ցանկը «սահմանում է Հայաստանի Հանրապետության կառավարությունը»: Նշյալ վերապահումը թույլ կտա նաև ՀՀ օրենքի կիրարկումն ապահովող միջոցառումների ցանկում ընդգրկել ՀՀ կառավարության համապատասխան որոշումը:
	Չի ընդունվել:
	Նախատեսվում է, որ նախագծի ընդունումից հետո դրա կիրարկումն ապահովելու նպատակով ՀՀ կառավարությունը ընդունելու է համապատասխան որոշում, որով հաստատվելու է արտոնություններից օգտվող գյուղական համայնքների ցանկը (կամ հղում է կատարվելու ՀՀ կառավարության առկա որոշումներից մեկում, որով արդեն իսկ սահմանված է սահմանամերձ գյուղական համայնքների ցանկ):

	Հայաստանի Հանրապետության էկոնոմիկայի նախարարություն

23.09.2014թ.

01/10.2.3/5757-14
	Նախագիծը մի կողմից սահմանում է սահմանամերձ գյուղական համայնքներում իրականացվող գործունեության հարկերից ազատում, մյուս կողմից սահմանում է «Հարկերի մասին» ՀՀ օրենքի 28-րդ հոդվածով նախատեսված պատասխանատվության միջոցների կիրառում: Նման համատեքստով օրենքը ավելի վատ պայմաններ է ստեղծում, քան ներկայում գործող «Շրջանառության հարկի մասին» ՀՀ օրենքը, որով սահմանվում է «Առևտրական (առք ու վաճառքի) գործունեությունից եկամուտների շրջանառության հարկի դրույքաչափի 1%: Նախագծի ընդունման պարագայում սահմանամերձ գյուղական համայնքներում տնտեսական գործունեությամբ զբաղվելը կլինի ոչ շահավետ, ինչը կունենա հակառակ ազդեցություն` այդ շրջաններում ստեղծելով տնտեսական ճգնաժամ:

 Հարկ է նշել, որ այսօր հարկային օրենսդրությունում արդեն իսկ առկա է կոնկրետ խմբերի համար, անկախ գտնվելու վայրից, ձևաչափի կիրառման միջոցով հարկազատման տիպիկ օրինակ` ընտանեկան ձեռնարկատիրությամբ զբաղվողների համար: Մասնավորապես, 21.06.2014թ. ՀՀ Ազգային ժողովի կողմից ընդունված և 01.10.2014թ. ուժի մեջ մտնող «Հարկերի մասին» Հայաստանի Հանրապետության օրենքում լրացումներ և փոփոխություն կատարելու մասին» ՀՀ օրենքը, որը սահմանում է, որ ընտանեկան ձեռնարկատիրությամբ զբաղվողները, որոնց տարեկան շրջանառությունը չի գերազանցում 18 մլն դրամը, ազատվում են հարկերից: Սա իր բնորոշմամբ միկրոբիզնեսի տիպիկ օրինակ է և չի նախատեսում գործունեություն իրականացնելու վայրի հատուկ պահանջ:
	Չի ընդունվել:
	Նախ անհրաժեշտ է նկատի ունենալ, որ նախագծով առաջարկվում է սահմանամերձ գյուղերում առևտրի օբյեկտների, առևտրի իրականացման վայրերում վաճառատեղերի միջոցով բնակ​չությանը մանրածախ վաճառքի իրականացման գործունեությունից եկամուտներն ազատ​ելշրջանառության հար​​կից, ինչը բնականաբար ենթադրում է գործունեության ավելի նպաստավոր պայմաններ, քան շրջանառության հարկի 1 տոկոսի համակարգն է:
Ինչ վերաբերում է Հարկերի մասին ՀՀ օրենքի 28-րդ հոդվածով սահմանամերձ գյուղական համայնքներում առևտրական գործունեություն իրականացնող հարկ վճարողների համար սահմանվող տուգանքներին, ապա հայտնում ենք, որ դրանք ավելի խիստ տուգանքներ չեն, քան ընտանեկան ձեռնարկատիրության սուբյեկտների համար նույն խախտումները կատարելու դեպքերում օրենքի նույն հոդվածով նախատեսված տուգանքներն են:
Միաժամանակ, հայտնում ենք, որ ընտանեկան ձեռնարկատիրության սուբյեկտ համարվելու համար Հարկերի մասին ՀՀ օրենքով նախատեսված են բազմաթիվ սահմանափակումներ (իրացումից հասույթի շեմ, փոխկապակցվածություն, աշխատողների` ընտանիքի անդամ լինելու հանգամանք և այլն), որոնք նեղացնում են ընտանեկան ձեռնարկատիրության սուբյեկտների շրջանակը: Այս առումով, նախագծով առաջարկվող արտոնությունների շրջանակը սահմանամերձ համայնքների մասով առավել ընդգրկուն է: Բացի այդ, սուբյեկտի` սահմանամերձ գյուղական համայնքներում գործունեություն իրականացնելու հանգամանքը որևէ կերպ չի սահմանափակում ընտանեկան ձեռնարկատիրության համար սահմանված արտոնյալ համակարգից օգտվելու իրավունքը: Հետևաբար հարկման այս երկու արտոնյալ համակարգերը միմյանց լրացնող են և ոչ թե բացառող:

	
	Վերոգրյալի կապակցությամբ, առաջարկվում է`
ա) նախագծի 5-րդ հոդվածը հանել և «Հարկերի մասին» ՀՀ օրենքի 28-րդ հոդվածի 1-ին մասի առաջին պարբերության «բացառությամբ ընտանեկան ձեռնարկատիրության սուբյեկտ համարվող» բառերից հետո լրացնել «և սահմանամերձ գյուղական համայնքներում գործունեություն իրականացնող» բառերով, իսկ «հարկ վճարող» բառերը փոխարինել «հարկ վճարողների» բառերով,

բ) նախագծի 2-րդ հոդվածի 2-րդ ենթակետում սահմանել դրույթ այն մասին, որ Հայաստանի Հանրապետության այլ վայրերում գրանցված և գործունեություն իրականացնող տնտեսվարող սուբյեկտների կողմից սահմանամերձ գյուղական համայնքներում արտադրության կազմակերպման դեպքում, սույն օրենքի գործողությունը տարածվում է միայն սահմանամերձ համայնքներում իրականացված գործունեության վրա,

գ) նախագծի 3-րդ հոդվածի 2-րդ կետից հանել «բացառությամբ ակցիզային հարկով հարկման ենթակա ապրանքների արտադրության» բառերը, քանի որ սահմանամերձ համայնքների անտառները հարուստ են վայրի մրգերով և հատապտուղներով, որոնց հիման վրա կարող է կազմակերպվել մրգային խմիչքների արտադրություն, ինչը կխթանի այդ վայրերում ներդրումների ներգրավմանը և նոր աշխատատեղերի ստեղծմանը,

դ) նախագծի 3-րդ հոդվածի 4)-րդ ենթակետից հանել « եկամտային հարկի և » բառերը, ինչը կնպաստի սահմանամերձ համայնքներում աշխատող մանկավարժների, համայնքային ծառայողների, ինչպես նաև այլ վարձու աշխատանք կատարող բնակիչների աշխատավարձի ձևով ստացվող եկամուտների ավելացմանը և այդ բնակավայրերից բնակչության արտահոսքի նվազմանը:
	Չի ընդունվել:
Չի ընդունվել:

Չի ընդունվել:

Չի ընդունվել:
	Տես վերոնշյալ հիմնավորումները:

Բարձրացված խնդիրը կարգավորված է նախագծի 3-րդ և 4-րդ հոդվածներով:

Սահմանամերձ գյուղերում ակցիզային հարկով հարկման ենթակա ապրանքների արտադրությունը հարկերից ազատելու առաջարկությունը նպատակահարմար չէ, քանի որ նախագծի ընդունումը նպատակ չունի հարկերից ազատել խոշոր ու կայացած ձեռնարկատիրական գործունեությունը, իսկ ակցիզային հարկով հարկման ենթակա ապրանքների արտադրությունը բնութագրվում է խոշոր ձեռնարկատիրության հատկանիշներով:

Ներկայացված առաջարկության ընդունումը նպատակահարմար չէ, քանի որ նախագծի ընդունումը ձեռնարկատիրական եկամուտները հարկումից ազատելն է, իսկ ներկայացված առաջարկությունը վերաբերում է ձեռնարկատիրական գործունեության մեջ ներգրավված աշխատողների աշխատանքի վարձատրու​թյանն ուղղվող միջոցներին և դրանց հավասարեցված եկամուտներին:

	
	Առաջարկվում է հարկազատումը կատարել որոշակի ժամկետով` սահմանամերձ համայնքներում արտոնության գործողության ժամկետը սահմանելով մինչև 2018 թվականը, որի ընթացքում հնարավոր կլինի գնահատել դրույթի ազդեցությունը տնտեսվարող սուբյեկտների գործունեության վրա:
	Չի ընդունվել:
	Եթե նախագծով առաջարկվող հարկային արտոնությունների տրամադրումը արդյունավետ չլինի, մի քանի տարի հետո կարող է վերանայվել այդ արտոնությունների հետագա կիրառության նպատակահարմարության հարցը:

	«Արտոնագրային վճարների մասին» Հայաստանի Հանրապետու​թյան օրեն​քում լրացումներ կատարելու մասին» ՀՀ օրենքի նախագծի վերաբերյալ

	Հայաստանի Հանրապետության տարածքային կառավարման
նախարարություն
19.09.2014թ.

N 07/15/5097-14
	«Արտոնագրային վճարների մասին» Հայաստանի Հանրապետության օրենքում լրացումներ կատարելու մասին» ՀՀ օրենքի նախագծի 1-ին, 2-րդ, 3-րդ և 4-րդ հոդվածներում առաջարկում ենք «սահմանամերձ գյուղերում» բառերը փոխարինել «սահմանամերձ համայնքներում» բառերով:
	Չի ընդունվել:
	«Արտոնագրային վճարների մասին» ՀՀ օրենքում առանձնացվում են ոչ թե սահմանամերձ համայնքները, այլ սահմանամերձ գյուղերը: Այս առումով, առաջարկության ընդունումը կարող է հանգեցնել հարկային վարչարարության բարդությունների:

	Հայաստանի Հանրապետության էկոնոմիկայի նախարարություն

23.09.2014թ.

01/10.2.3/5757-14
	Առաջարկվում է նախագծից հանել 3-րդ հոդվածի 2-րդ և 3-րդ ենթակետերը, 4-րդ հոդվածի 2–րդ ենթակետը, քանի որ «Սահմանամերձ գյուղական համայնքներում իրականացվող գործունեությունը հարկերից ազատելու մասին» ՀՀ օրենքի նախագծի 3-րդ հոդվածի 3-րդ ենթակետով սահմանվում է, որ արտոնության կիրառումը նշանակում է սահմանամեռձ բնակավայրերում «Արտոնագրային վճարների մասին» ՀՀ օրենքով նախատեսված գործունեությունը ազատվում է արտոնագրային վճարից, մինչդեռ նշված ենթակետերի դրույթներով նախատեսվում է արտոնագրային վճարը սահմանված ժամկետում չվճարելու համար տույժի կիրառում և այդ վճարի վճարման ժամկետի երկարաձգում մինչև համապատասխան ժամանակահատվածի վերջին օրը:
	Չի ընդունվել:
	«Սահմանամերձ գյուղական համայնքներում իրականացվող գործունեությունը

հարկերից ազատելու մասին» ՀՀ օրենքի նախագծով նախատեսված արտոնություններից օգտվող սահմանամերձ գյուղական համայնքների շրջանակը տարբերվելու է «Արտոնագրային վճարների մասին» ՀՀ օրենքով նախատեսված սահմանամերձ գյուղերի շրջանակից:

	Ավելացված արժեքի հարկի մասին Հայաստանի Հանրապետության օրենքում փոփոխություններ և լրացումներ կատարելու մասին ՀՀ օրենքի նախագծի վերաբերյալ

	Հայաստանի Հանրապետության էկոնոմիկայի նախարարություն

23.09.2014թ.

01/10.2.3/5757-14
	Հարկային հաշիվների բացառապես էլեկտրոնային եղանակով դուրսգրման համակարգի ներդրման պահանջը ենթադրում է տնտեսավարող սուբյեկտին տեխնիկական վերազինում, ինչը նշանակում է լրացուցիչ ֆինանսական բեռ: Ինչպես ցույց տվեց նոր սերնդի ՀԴՄ-ների ներդրման փորձը, ՀՀ կառավարությունը ստիպված եղավ մի քանի անգամ հետաձգել ՀԴՄ-ների ներդրման ժամկետները, իսկ այժմ սուբսիդավորման գումարներ է փորձում հայթայթել: Կարծում ենք, որ տեխնիկական ապահովվածության պահանջը պետք է պարտադրվի այն ժամանակ, երբ արդեն մեծամասնությունը անցել է համակարգչային տեխնիկայով հագեցված աշխատանքի:
Հարկ է նշել, որ հարկային մարմնի կողմից հաշվետվությունների էլեկտրոնային եղանակով ներկայացման և հարկային հաշիվների էլեկտրոնային եղանակով դուրսգրման համակարգի ներդրումից անցել է մի քանի տարի, սակայն հարկ վճարողները դեռ ապահովագրված չեն համակարգի խափանումներից, ինչպես նաև էլեկտրոնային թվային ստորագրության հավաստման համակարգի հետ կապված խնդիրներից: Հետևաբար, նման խնդիրների առաջացման դեպքում օրենքով հարկ վճարողին համարժեք երաշխիքների ապահովմամբ կարելի է միայն քննարկման առարկա դարձնել հարկային հաշիվների դուրսգրման բացառապես էլեկտրոնային եղանակով սահմանումը:
Միաժամանակ, հարկային հաշիվների թղթային տարբերակներ ներկայացվում են նաև այնպիսի հարկ վճարողների կողմից, որոնց վրա չի տարածվում ՀՀ օրենսդրությունը: Հետևաբար, նախագծով առաջարկվող մոտեցման դեպքում կսահմանափակվի այդ հարկ վճարողներից ստացված հարկային հաշիվներով հաշվանցման հնարավորությունը:

Մյուս կողմից անհրաժեշտ է հաշվի առնել, որ ապրանքների և ծառայությունների արտահանման դեպքերում դուրս են գրվում հաշվարկային փաստաթղթեր, որոնց ձևաչափերը համաձայնեցված են գնորդ կազմակերպությունների հետ և դրանք էականորեն տարբերվում է հարկային հաշիվների ձևաչափից: Հարկային հաշիվների դուրսգրման էլեկտրոնային ներկայիս համակարգը հնարավոր չի դարձնում հարկային հաշիվներ դուրս գրել գնորդ հանդիսացող, սակայն ՀՎՀՀ չունեցող ՀՀ-ում չգրանցված կամ չհաշվառված կազմակերպությանը, որոնց իրացումների բոլոր դեպքերում հարկային հաշիվները դուրս են գրվում թղթային տարբերակով:

Հաշվի առնելով վերոգրյալը` առաջարկվում է նախագծից հանել  2-րդ, 3-րդ, 4-րդ, 6-րդ, 7-րդ, 8-րդ, 9-րդ և 10-րդ հոդվածները:
	Չի ընդունվել:
	Ներկայացված առաջարկության կապակցությամբ անհրաժեշտ է հաշվի առնել, որ ներկայումս ԱԱՀ վճարող համարվող հարկ վճարողների հիմնական մասը (շուրջ 85 տոկոսը) արդեն իսկ հարկային հաշիվները դուրս է գրում էլեկտրոնային եղանակով: Այս առումով, գտնում ենք, որ նախագծի ընդունումը հարկ վճարողների համար խնդրահարույց չէ:
Բացի այդ, անհրաժեշտ է հաշվի առնել նաև այն, որ արտահանման գործարքների նկատմամբ կիրառվում է ԱԱՀ-ի զրո տոկոս դրույքաչափ և այդ գործարքների մասով հարկային հաշիվներ դուրս չեն գրվում:

	
	Առաջարկվում է վերանայել Ավելացված արժեքի հարկի մասին ՀՀ օրենքի 7-րդ հոդվածի 9-րդ կետի շարադրանքը:
	Չի ընդունվել:
	Ներկայացված առաջարկությունը նախագծերի փաթեթի կարգավորման առարկայի շրջանակում չէ:

	Եկամտային հարկի մասին Հայաստանի Հանրապետության օրենքում լրացում կատարելու մասին ՀՀ օրենքի նախագծի վերաբերյալ

	Հայաստանի Հանրապետության էկոնոմիկայի նախարարություն

	Նախագիծը կստեղծի մի իրավիճակ, երբ մինչև 2014 թվականի նոյեմբերի 1-ը կառուցապատած և ՀՀ կառավարությանն առընթեր անշարժ գույքի կադաստրի պետական կոմիտեում պետական գրանցում ստացած բնակարանները չեն վաճառվի և արդյունքում կառուցապատողը չի ունենա ֆինանսական միջոցներ նոր շինարարություն սկսելու համար:

Հաշվի առնելով վերոգրյալը` առաջարկվում է նախագծի 1-ին հոդվածով նախատեսված` Օրենքի 8.2 հոդվածի 1-ին մասի առաջին պարբերությունը խմբագրել հետևյալ բովանդակությամբ.

«1. Սույն օրենքով սահմանված կարգով վճարված (այդ թվում` հարկային գործակալի միջոցով վճարված) եկամտային հարկը հետ է վերադարձվում 2014 թվականի նոյեմբերի 1-ից հետո 2 տարվա ընթացքում կառուցապատումն սկսված բնակելի շենքում անմիջապես կառուցապատողից բնակարանի կամ նշված ժամանակահատվածում կառուցապատում սկսած կառուցապատողի կողմից ՀՀ կառավարությանն առընթեր անշարժ գույքի կադաստրի պետական կոմիտեում պետական գրանցում ստացած և այլ պարտավորություններով չծանրաբեռնված բնակարանի ձեռք բերման նպատակով վարձու աշխատողի, անհատ ձեռնարկատիրոջ և նոտարի կողմից 2014 թվականի նոյեմբերի 1-ից հետո 4 տարվա ընթացքում հիփոթեքային վարկի պայմանագիր կնքած և վերջիններիս կողմից ստացած և փաստացի բնակարանի ձեռք բերմանն ուղղված հիպոթեքային վարկի սպասարկման համար վճարվող տոկոսների գումարների չափով, բայց ոչ ավելի, քան`…»:
	Չի ընդունվել:
	Կարծում ենք, որ ՀՀ էկոնոմիկայի նախարարության կողմից առաջարկվող մոտեցումը չի լուծում ՀՀ էկոնոմիկայի նախարարության կողմից բարձրացված խնդիրը:

Բացի այդ, նախագծի շուրջ նախնական քննարկումների արդյունքներով որոշվել է նախագծով ներկայացված մոտեցումը համարել ընդունելի` զուգահեռաբար 2 տարին փոխարինելով 3 տարով:

	
	Առաջարկվում է նախագծում ներառել դրույթ այն մասին, որ խնդրո առարկա հիփոթեքային վարկերի տրամադրման համար ՀՀ Կենտրոնական բանկի կողմից սահմանվում են առանձին նորմատիվներ և նախագիծը քննարկել նաև ՀՀ կենտրոնական բանկի հետ:
	Չի ընդունվել:
	Ներկայացված առաջարկությունից պարզ չէ, թե ինչ նպատակ են հետապնդելու ՀՀ կենտրոնական բանկի կողմից սահմանվող նորմատիվները:

	
	Առաջարկվում է նախագիծը լրացնել հետևյալ խմբագրությամբ նոր հոդվածով.

«Հոդված 2. 6-րդ հոդվածի 1-ին մասը լրացնել հետևյալ բովանդակությամբ նոր` 34-րդ կետով.

«34 «Սահմանամերձ գյուղական համայնքներում իրականացվող գործունեությունը հարկերից ազատելու մասին» Հայաստանի Հանրապետության օրենքի ցանկում նշված սահմանամերձ գյուղական համայնքներում վճարված աշխատավարձը և դրան հավասարեցված միջոցները:»:
	Չի ընդունվել:
	Ներկայացված առաջարկության ընդունումը նպատակահարմար չէ, քանի որ նախագծի ընդունումը ձեռնարկատիրական եկամուտները հարկումից ազատելն է, իսկ ներկայացված առաջարկությունը վերաբերում է ձեռնարկատիրական գործունեության մեջ ներգրավված աշխատողների աշխատանքի վարձատրու​թյանն ուղղվող միջոցներին և դրանց հավասարեցված եկամուտներին:

	Ամերիկայի առևտրի պալատը Հայաստանում իրավաբանական անձանց միություն
	
	
	

	«Հարկերի մասին» Հայաստանի Հանրապետության օրենքում լրացում և փոփոխություններ կատարելու մասին» ՀՀ օրենքի նախագծի վերաբերյալ

	Հայաստանի Հանրապետության էկոնոմիկայի նախարարություն

	Նախագծի ընդունումը նպատակահարմար չէ, քանի որ այն սահմանում է հարկ վճարողների կողմից հաշվարկային փաստաթղթերի` բացառապես էլեկտրոնային եղանակով դուրս գրում, որը ներկա փուլում ժամանակավրեպ է:
	Չի ընդունվել:
	Նախագծերի փաթեթով նախատեսվում է, որ հարկային հաշիվ չհամարվող հաշվարկային փաստաթղթերը բացառապես էլեկտրոնային եղանակով դուրս գրելու պահանջը ուժի մեջ է մտնում 2016 թվականի հունվարի 1-ից: Այս առումով, գտնում ենք, որ ավելի քան մեկ տարի ժամանակը բավարար է հաշվարկային փաստաթղթերը բացառապես էլեկտրոնային եղանակով դուրս գրելու համակարգի ներդրմանը նախապատրաստվելու համար:


